 ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	Հայաստանի Հանրապետության 2013 թվականի սեպտեմբերի 19-ին իրականացրեց արտարժույթով պետական պարտատոմսերի առաջին տեղաբաշխումը 700 մլն ԱՄՆ դոլար ծավալով և տեղաբաշխումից մուտքը կազմել է 690.2 մլն ԱՄՆ դոլար: Տեղաբաշխումից ստացված միջոցները և դրանց օգտագործման ուղղությունները անհրաժեշտ է նախատեսել ՀՀ 2013թ. պետական բյուջեում:

Ստացված միջոցները նախատեսվում է օգտագործել մի շարք ուղղություններով, այն է՝

· ռուսական 500 մլն ԱՄՆ դոլարի վարկի գծով առկա պարտքի վաղաժամկետ մարում: Տվյալ գործառնության արդյունքում որակապես կբարելավվի ՀՀ կառավարության արտաքին պարտքի պորտֆելը, մասնավորապես կնվազեն լողացող տոկոսադրույքով տրամադրված վարկից բխող ռիսկերը (30.08.2013թ. դրությամբ ռուսական վարկի տեսակարար կշիռը ՀՀ կառավարության արտաքին պարտքի կառուցվածքում կազմում է 15.6%-ը) և կերկարաձգվի պարտքի միջին ժամկետայնությունը: Միաժամանակ, առաջիկա տարիների ընթացքում տարեկան շուրջ 44 մլն ԱՄՆ դոլարով կնվազեն ՀՀ կառավարության արտաքին պարտքի գծով մայր գումարի մարումները,
· պետական գանձապետական պարտատոմսերի հաշվին ՀՀ պետական բյուջեի դեֆիցիտի ֆինանսավորման ծրագրի կրճատում: Հաշվի առնելով արտարժույթով պարտատոմսերի տեղաբաշխումից ստացված միջոցները և դրանց հաշվին պետական բյուջեի դեֆիցիտի ֆինանսավորման ընձեռնած հնարավորությունը, նախատեսվում է կրճատել պետական պարտատոմսերի հաշվին ՀՀ պետական բյուջեի դեֆիցիտի ֆինանսավորման ծավալը (2013թ.՝ 10.0 մլրդ դրամով, իսկ 2014թ.՝ 19.0 մլրդ դրամով):  Արդյունքում ակնկալվում է շուրջ 1.5 տոկոսային կետով նվազեցնել պետական պարտատոմսերի տեղաբաշխման եկամտաբերությունը, նոր թողարկվող պարտատոմսերի եկամտաբերությունը, ինչպես նաև կկրճատվեն ապագա տարիներին պետական պարտատոմսերի սպասարկման ծախսերը, մասնավորապես 2014թ. տնտեսումը կկազմի մոտ 2.4 մլրդ դրամ:
· Տնտեսության վարկավորում և ներդրումներ: Նախատեսվում է ՀՀ կենտրոնական բանկի միջոցով ընդլայնել տնտեսության վարկավորման ծրագիրը 60.8 մլրդ դրամի չափով: Նախատեսվում է <<ՓՄՁ ներդրումներ>> ՈՒՎԿ-ին վարկավորել ևս 3.9 մլրդ դրամ: 
· 1.95 մրդ դրամ կհատկացվի <<Արտահանման ֆինանսավորման ապահովագրական կազմակերպություն>> (ԱՖԱԿ) ՓԲԸ-ի կապիտալում ներդրում կատարելու նպատակով:
· Մնացած գումարի հաշվին կհամալրվի կայունացման դեպքոզիտային հաշիվը:
Կից ներկայացվում է տեղեկանք արտարժույթով պետական պարտատոմսերի տեղաբաշխման և ստացված միջոցների օգտագործման վերաբերյալ:

	2.
	Ընթացիկ իրավիճակը և խնդիրները

	
	Արտարժույթով պետական պարտատոմսերի տեղաբաշխումից ստացված գումարը 690.2 մլն ԱՄՆ դոլար, ինչպես նաև դրա օգտագործման ուղղությունները անհրաժեշտ է արտացոլել  <<ՀՀ 2013թ. պետական բյուջեի մասին>> ՀՀ օրենքում՝ պետական բյուջեի բոլոր մուտքերի և ելքերի հրապարակայնությունը և թափանցիկությունը ապահովելու նպատակով:

	3.
	Տվյալ բնագավառում իրականացվող քաղաքականությունը

	
	Նախագծի ընդունումը գործող քաղաքականության փոփոխություններ չի ներառում:

	4.
	Կարգավորման նպատակը և բնույթը

	
	Նախագծի ընդունման նպատակն է արտարժույթով պետական պարտատոմսերի տեղաբաշխումից ստացված գումարի օգտագործման հրապարակայնության և թափանցիկության ապահովումը:  

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է  Հայաստանի Հանրապետության ֆինանսների նախարարության աշխատակազմի պետական պարտքի կառավարման վարչության կողմից:

	6.
	Ակնկալվող արդյունքը

	
	Արտարժույթով պետական պարտատոմսերի տեղաբաշխումից ստացված միջոցների և դրանց օգտագործման ուղղությունների արտացոլումը ՀՀ 2013թ. պետական բյուջեում:


Հայաստանի Հանրապետության
ֆինանսների նախարար




Դավիթ Սարգսյան 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-ն որոշման մեջ փոփոխություններ ու լրացումներ կատարելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2013 թվականի պետական բյուջեի ծախսային և եկամտային մասերում փոփոխություններ չի առաջացնում:
Հայաստանի Հանրապետության
ֆինանսների նախարար




Դավիթ Սարգսյան
